
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
২৪
মানসিংহ।



ফেলি ওঝারে কিলায়॥ ভারত কহিছে ভূতনাথের এ ভূত। খরিশের খরিশ যমের যমদূত॥





পাতশার নিকটে উজিরের নিবেদন।






ফিরিয়া চাও মা অন্নদা ভবানী। জননী না শুনে

কোথা বালকের বাণী। ধর্ম্ম অর্থ মোক্ষ কাম,

সাধন তোমার নাম, বিধি হরি হর ভাবে ও

পদ দুখানি। তুমি যারে দয়া কর, অন্নে পূর্ণ

তার ঘর, না থাকে আপদ কিছু আমি ইহা

জানি॥ পান পাত্র হাতা হাতে, রতন মুকুট

মাথে, নাচাও ত্রিশূলপাণি দিয়া অন্ন পানি॥

ভারত বিনয় করে, অন্নে পূর্ণ কর ঘরে, হরি

ভক্তি দেহ মোরে তবে দয়া জানি॥ ধ্রু॥






 কাজি কহে জাহাপনা কত কব আর। কোরাণ টানিয়া কালী ফেলিল আমার॥ নাহি মানে কোরাণ তাবিজ মজবুত। এ কভু খরিশ নহে হিন্দুর এ ভূত॥ উজির কহিছে আলম্পনা সেলামত। আমি বুঝি সেই বামণের কেরামত॥ মানসিংহ কহিয়াছে দেবী পূজে সেই। যখন যে চাহে তাহে দেবী তাহা দেই॥ তুমি তবে দেবীরে হিন্দুর ভূত কয়ে। ভূত দেখা বলি বন্দী কৈলা ক্রুদ্ধ হয়ে॥ সেই দেবী এত করে মোর মনে লয়। মানাও সে বামণেরে মিটিবে প্রলয়। উজিরের বাক্যে জাহাঙ্গীর জ্ঞান পায়। দড় বড় ডাকাইল মানসিংহ রায়॥ মানসিংহ আসিয়া করিল নিবেদন। ভূত জানে তুমি জান জানে সে বামণ॥ আমি দেখিয়াছি বামণের কেরামত। অন্নপূর্ণা ভবানীর মহিমা যেমত॥ ভাল হেতু

	        এই পাতাটি অন্য কোনো ভাষায় উপলব্ধ নয়।

